
ئۆتیزم توشبوی ەکانی منداڵی یزمانی پەیوەندیکردن و  تایبەتمەندی 

 

 

 

 

،هەولێر،هەرێمی كوردستان،عێراق رێولەه-نیددەحل ەس ىۆ زانک  تى،ەر ەبن ىەرد ەرو ەپ ژىێلۆ زمانى کوردى، ک ش ەب /نشیلان عثمان عبدالرحم

پوخته 

بڵ    پەککەوتنە  لە  ڕووبەڕووی  ئۆتیزم  کە  منداڵ  هەندێ    وەکانە 

بە لە   دەبێتەوە،  ی تووش  انیکێکیە  ڵمندا  ١٠٠  رەه    ەیکینزجۆرێ 

ش یزمیتۆ ئ  شەبەنگی  یکچوونێت  ەب  ەک  زمیتۆ ئ  .تێبەد  زمیتۆ ئ

جیاجیا   کە  ین، شۆ خەن  کەڵێ م ۆ کشەبەنگ   ت،ێبرەناود هۆکاری  بە 

 ی تاەر ەس  ەل  تێتوانرەد  ، ەیەه  ەو ەشکێم  یکردنەشەگ  ەب  انییندەو ەیپ

سیانی    ت، ێبکر  شانیستنەد  داڵی منداتەمەنی   کەمئەندامی  بە  توشبو 

ئەوەیدەناسرێت،   لەسەر   لەبەر  کاریگەری  لایەنەوە  سێ  لە  ئۆتیزم 

و   )زمان  لە  بریتین  لایەنەش  سێ  ئەم  دەبێت،  منداڵ  چالاکییەکانی 

ک پەیوەندی  هەڵسوکەوتی ۆمەپەیوەندیکردن،  رێکخستنی  ڵایەتی، 

نیشانەکانی   جیاوازن،  دەرونی(،  یەکیتر  بۆ  توشبوێکەوە  ئێستا  لە  تا 

وی  ڕو   تایبەتی لە  چارەسەری دیاریکراو و بنبڕی بۆ نەدۆزراوەتەوە، بە

زمانەوە و  پەیوەندیکردن  سیسسیستەمی  بێ ،  و  لاواز  تەمەکەی 

ب  یر ێچاود   .ئەنجامە ەڵگە ل  زمیتۆ ئ  ەبتووشبوو    یسانەک  ۆئامانجدار 

کۆمەڵایەتی   و ئە   ەک  ،ەگرنگ   ر ۆ ز مامەڵەی  زمان  لەڕیگەی  مەش 

ئۆتیزم  توشبوی  پەیوەندیکردنی  و  زمان  دەبێت،  پەیوەندیکردن 

سەر  دەخاتە  تیشک  توێژینەوە  ئەم  بۆیە  تایبەتمەندە،  و  نائاسایی 

زمانی ئەم توشبووانە.

 :  كیپێشه-١

توێژینەوە: )   ناونیشانی  ناونیشانی  بە  توێژینەوەیە  زمانیەکانی  پەیوەندیکردن  تایبەتمەندی ئەم  بە   و  ئۆتیزم  (ـە،  ئۆتیزم   منداڵی 

تەمەنی ساڵێک و    لە  ، بە زۆری  منداڵ دەبێتەوەهەندێ  وی  و بەڕ و کە ڕو   ،لەم سەردەمەدا  پەککەوتنە بڵاوەکان دادەنرێت یەکێک لە

 ا مانگدا دەردەکەوێت، لەم تەمەنەدا منداڵ چەند وشەیەکی وەرگرتووە و کاردانەوەی هەیە بۆ دەوروبەر، بەڵام لە ناکاودهەشت  

دەستدەدات، لە  وردبونەوە  و  وەرگرتن  کە  توانای  هەوڵێکە،  توێژینەوەیە  نەخۆشیە    ئەم  ئەم  گرێکوێرەکانی  نبکاتەوە و ڕو هەندێ 

 پەیوەندیکردنیان. ولەڕوی زمان 

ەندییە  تم: ئۆتیزم چیە؟ چ پەیوەندییەکی بە زمانەوە هەیە؟ تایبەوڵامدانەوەی ئەم پرسیارانەیە  ئامانج تێیدا   :ئامانجی توێژینەوە 

ڵامەکانیان لەم  ن؟ ئەمانە و چەندین پرسیاری تر و کانی توشبوی ئۆتیزم چین؟ گرفتی زمانی لە ئۆتیزم گرفتی ئاخاوتنە یا زمانیەزما

 توێژینەوەیەدا بەرجەستەن.

ەوە لە دو نی ئەم توێژ  ،لە شیکردنەوەی داتاکانی ئەم توێژینەوەیە پشت بە رێبازی وەسفی شیکاری دەبەسترێت  ە:ڕێبازی توێژینەو 

پێکدێت،   یەکەمتەوەر  تیۆریەکەیەتی،    تەوەری  تەوەرە  و  کە  ئۆتیزم، چەمک  لایەنانەوە: چیەتی  لەم  ئۆتیزم  ناساندنی  بە  تایبەتە 

 زاراوە، تایبەتمەندییەکانی، هۆکارەکانی توشبون بە ئۆتیزم.

دو     تویژینەوەیە،  ەم:  و تەوەری  ئەم  کارەکیەکەی  تەوەرە  لەکە  ئۆتیزم، دنتایبەتمە  بریتیە  منداڵی  زمانیەکانی  و  پەیوەندیکردن    ی 

ئەم تەوەرەش ئەم بابەتانە لەخۆدەگرێت: تایبەتمەندییە گوتەییەکانی منداڵی ئۆتیزم، تایبەتمەندییە ناگوتەییەکانی منداڵی ئۆتیزم،  

تایبەتمەندە ڕاپرسیەکە  ئەنجامی  پێی  بە  دەخرێنەڕو،هەروەها  و  شیدەکرێنەوە  توێژ  ییەکان  ئەم  کارەکی  نیچونکە  بەشی  ەوەیە 

لە لە    ٢٠لەخۆدەگرێت، کە فۆڕمی راپرسی دابەشکراوە بەسەر   مامۆستایان و ڕاهێنەرانی سەنتەری ئۆتیزم، بڕگەکانی ئەم ڕاپرسیە 

لە  ١٦ ناگوتەیی  و  گوتەیی  لایەنی  بە  تایبەتن  پرسیارەکان  هەندێجار(،  نەخێر،  )بەڵێ،  لە  بریتین  نەگۆڕەکانیش  پێکدێت،  پرسیار 

، پرسیارەکان لەلایەنی گوتەیدا لەبارەی چەندیەتی یەکەی فەرهەنگی و بەکارهینانی مۆرفیمە ردنی منداڵی توشبوی ئۆتیزمکیپەیوەند 

ڕیزمانیەکان و چۆنیەتی بەکارهێنانی جێناوەکان، چۆنیەتی بەکارهینانی ناوی بەرامبەر،  پرسیارەکانی تایبەت بە ناگوتەیی پرسیارکردنە 

. لە کۆتایدا ئەنجام و لیستی سەرچاوەکان و  جولەی چاو و ئاماژەکانی ڕو و ئاڕاستەی جەستە و تۆنی دەنگ  یلە چۆنیەتی بەکارهێنان

 زمانی ئینگلیزی و نمونەیەک لە ڕاپرسییەکە خراوەتەڕو.  کورتە بە

 :ئۆتیزم ەمک و پێناسەیچ:٢

خۆی، کە دەبێتە هۆی بەربەست لە پەیوەندی    یر ئۆتیزم وا ناسێنراوە، کە بریتیە لە شلەژانی ئاستی پەیوەندی تاک بە دەوروبە   

  ڕاستەوخۆی ئەم تاکە لەگەڵ کۆمەڵگا، یا شڵەژانی تەواوی گەشەی منداڵە، لە ڕوی دەرونی و کۆمەڵایەتی و ژیری و جەستەیی.         

( Eugen Bleulerن بلولەر) گو یا )التوحد( بە واتای خودگیری یا گۆشەگیری دێت، بۆ یەکەمجار لە لایەن ی  (Autismزاراوەی ئۆتیزم )   

( واتە بارودۆخ یا پێگە ismosکە بە واتای )خود( و )  (،selfیا )    (autosبەکارهاتەوە، ئەم زاراوەیە لە بنەڕەتێکی یۆنانی )   ١٩١١لە ساڵی  

 ( خود  بۆ  گەڕانەوە  زاراوە  لەم  یوگن  مەبەستی  العبrunning inwardوەرگیراوە،  خلیل  )رائد  لەم ۆب(،  ١١،  ٢٠٠٦ادی،  (ـە.  یە 

بەکاربێت،توێژینەویەدا   دیاردەیە  ئەم  بۆ  خودی(  )گیرۆدەی  واتە  )خودگیر(  زاراوەی  لەکوردیدا دەتوانرێت  پیشتر  هەرچەندە 

گونجاوترە، خودگیر  بەڵام  بۆبەکارهاتوە،  بەستراونەتەوە   )خودتەنیایی(  جیادەکرێنەوە،  بەوە  ئۆتیزم  بە  توشبو  منداڵی  چونکە 

بە   گرنگی  و  لە ەپبەخودی خۆیان  و  ئەنجامنادەن  پەیوەندی کۆمەڵایەتی  و  داخراون  واتە  نادەن،  دەوروبەریان  ئاڕاستەکانی  و  یام 

سەرکەوتونابن کۆمەڵایەتی  پەیوەندی  بۆ  پەیوەندیکردن  و  زمان  بەهۆیبەکارهێنانی  ئەمەش  بە  ،  )فوزية    خۆیان. گیرۆدەبونیانە 

 (. ٨، ٢٠١٦عبدالله الجلامدة، 

)لیوکانە   نەمسایی  ساڵی    (رپزیشکی  لە  ١٩٤٣لە  منداڵە  کشانەوەی  و  گۆشەگیری  توندی  بارێکی  کە  بەوەی،  دەناسێنێت  ئۆتیزم 

تایبەتمەندی  ناساندنی  لە  کانەر  لەدەستدەدات،  مامەڵەکردن  و  پەیوەندی  توانای  زمانی   توندی  شڵەژانێکی  هۆی  بە  دەوروبەر، 

کۆمەڵایەتی، کە گۆشەگیر و کشاوەن لە کۆمەڵگادا و پەیوەندی    توشبوی ئۆتیزم تیشکدەخاتەسەر نەمانی توانای زمانی و پەیوەندی 

جیانابنەوە.)  لێی  و  بێگیان  شتێکی  بە  خودەگرن  و  ئەنجامنادەن  ر زمانی  اسماعيل،  حازم  ال  ) ١١،  ٢٠١٢ضوان    .)Erith بە ئۆتیزم   )

 شلەژانێک پێناسەدەکات، کە ڕێگرە لە بەردەم پێگەیشتن و گەشەی خودی منداڵ. 

 ئۆتیزم)ئاستەکانی(: جۆرەکانی٢-١

(ناسراو، بە هۆی ئەو جیاوازییە فراوانەی کە لە  spectrumئۆتیزم لە بەر زۆری جۆر و تایبەتمەندییە جیاوازەکانی بە شەبەنگ )     

جۆر و توندی نیشانەکانیدا هەیە، شەبەنگ وا پێناسە دەکرێت، کە بریتیە لە گورزەیەک هەڵسوکەوتی ڕەفتاری و زمانی لە توشبوێک  

وازە بۆ توشبوێکی تر، بۆ نمونە، توشبوی ئسپێرگەر کە جۆرێکە لە جۆرەکانی ئۆتیزم لە زمان و پەیوەندیکردندا گرفتی نیە، بەڵام  ایج

لە کۆنتڕۆلی جولە و ڕەفتاردا  کێشەی هەیە. ئۆتیزم تایبەت نیە بە چینێک یا نەتەوەیەک، بەڵکو هەمو ڕەگەز و نەتەوە و چێنێک  

پێنج جۆری هەبوجۆری جیاوازی بۆ دیاریکرابو  پێشترلە   شیەیان هەیە،  ۆ خئەگەری توشبون بەم نە لە ئێستادا  ، بەڵام  ، بۆنمونە 

ئەم هێڵکاریەی خوارەوە جۆرەکانی ئۆتیزم و تایبەتمەندی   لەڕوی تایبەتمەندییە ڕفتاریی و زمانیەکان چوار پلە و جۆر وەردەگرێت،

 جۆرێک ڕوندەکاتەوە:   هەر

 
 تیزم ۆ ئشەبەنگی  ١هێڵکاری 

  ئۆتیزم: -١

و ڕێژەی ڕودانی لە کوڕان   ەبەوە جیادەکرێتەوە، کە پەککەوتنەکەی پەککەوتنی هزری   ناسراوە،  ، کە بە ئۆتیزمی کانەرئەم جۆرەیان    

کچان بە  بەراورد  بە  )   زۆرترە  توشبون  ،(١:٤بەڕێژەی  کوڕ  دەبێت، چوار  ئۆتیزم  توشی  کچێک  تا  كچ  واتە  منداڵی  توشبوی  بەڵام   ،

، منداڵ لە ساڵی یەکەم و دوەمی تەمەنی هیچ حالەتێکی نائاسایی لێنابینرێت، وا دەردەکەویت کە لە  ەکەی توندتر و سەختترەتەحال

هەمو لایەنەکان بێکێشەیە، بەلام لە ناکاو لە دەوروبەر و دایک و باوک و کەسە نزیکەکان دەکشێتەوە و خودەگرێت بە بەردێکی  

 ێکی بەتاڵ، ئەگەر کەسێ ئەم شتەی لێوەربگرێت رەفتارت توندوتیژ دەنوێنێت. و دبچوک یا پارچە تەختەیەک یا قو 

 :  Asperger Svndromeئەسپێرگەر -٢

نیە، بەڵام لە ڕوی دامەزراندی پەیوەندیە کۆمەڵایەتیەکان   ئەم جۆرەیان هەر چەندە لە ڕوی پەیوەندی زمانی و هزری کێشیان     

جۆرێکە لە تێکچونی تەواوی گەشە، کە لە لایەن )هانز ئەسپێرگەر(ەوە لە ساڵی    وتیژن.دنڕوی ڕەفتاری دەرونی تو   لە کێشەدان، لە

 ناسێنرا، چەند تایبەتمەندیەکی هەیە:  ١٩٤٤

 شڵەژان لە چۆنیەتی دروستکردنی پەیوەندی کۆمەڵایەتی هەیە.-

 کەمایەسیەکی زۆر لە جوڵەیدا هەیە. -

 کەمایەسیەکی زۆر لە پەیوەندی ناگوتەییدا هەیە.-

لە بەدەستهێنانی یەکەی فەرهەنگیدا گەشەیەکی تاڕادەیەک ئاسایی هەیە، بەڵام لە بەکارهێنانی ئەم یەکانە و قسەکردندا کێشەی  -

 ( :43، 2012عبدالطيف مهدى زمام، هەیە. جیاوازی نێوان ئەسپێرگەر و ئۆتیزم لەم خشتەیە دەخرێتەڕو ) 

                             

 جیاوزی نێوان ئۆتیزم ئەسپێرگەر  ١خشتەی 

 ئەسپێرگەر  ئۆتیزم

 لە دوای تەمەنی شەش ساڵی دەردەکەوێت.   لە تەمەنی سێ ساڵی منداڵدا دەردەکەوێت.

گەیاند کەمایەسیەکی زۆر لە یەکەی فەرهەنگیدا دەبینرێت.  و  قسەکردن  لە  بەڵام  ئاساییە،  فەرهەنگی  ا دن یەکەی 

 کێشەی هەیە. 

توانای   منداڵ بە تەواوی بە ڕوی خۆی داخراوە و لە ژینگە دابڕاوە.  بەڵام  ناسێت،  دەیان  و  دەکات  دەوروبەری  بە  هەست 

 دروستکردنی پەیوەندی کۆمەڵایەتی نیە. 

 (: Rettشلەژانی ڕیت) -٣

  ١٥٠٠٠تا    ١٠٠٠٠ارەکەشی نەزانراوە، یەک منداڵی کچ لە کۆی  کۆ بریتیە لە تێکچونی دەماری، کە زیاتر منداڵی کچ ڕوبەڕوی دەبێتەوە ه   

مانگیدا دەردەکەوێت، لە ڕوی گەشەی زمانی کۆمەڵایەتی تا تەمەنی ساڵ و نیوی    ١٨-٦منداڵ توشی ئەم حاڵەتە دەبێت، لە تەمەنی  

ئ بەکارهێنانی  و  زمانی  کەمایەسی  و  کۆمەڵگا  لە  ڕوبەڕوی کشانەوە  تەمەنە  ئەم  دوای  پێ و سەر   سائاساییە،  و  ایی جوڵەی دەست 

لەدەستدەدات،   زانیارییش  توانای گەشەی  و  دەکەوێتە سەر کورسی جوڵاو  دوایدا  لە  ڕیت فێ)صرع(یان  ٧٠دەبێتەوە،  توشبونی   ٪

)سناء محمد سلیمان،   ) ١٢٢،  ٢٠١٤لەگەڵدایە،  لەم خشتەی 43،  2012عبدالطيف مهدى زمام،  (،  ئۆتیزم و ریت  نێوان  (، جیاوزی 

 ڕوندەکرێتەوە: خوارەوە

 

 ( ١٢٤، ٢٠١٤جیاوزی نێوان ئۆتیزم و شڵەژانی ڕیت )سناء محمد سلیمان،  ٢خشتەی 

 ڕیت ئۆتیزم

کێشەی   منداڵ  جوڵەدا  لە  تاڕادەیەک  هزریە،  و  زمانی  گرفتێکی 

تر   زۆرجوڵەی   ، بگرێت  شت  ڕێبکات  دەتوانێ  منداڵ  نیە، 

 ئەنجامبدات.

ل هەمو  بیرکردنەوە، هێشڵەژانێکە  زمان،  دەگرێتەوە،  اتوییەکان 

 جوڵە، پەیوەندی کۆمەڵایەتی. 

 تەنیا منداڵی کچ ڕوبەڕوی ئەم دیاردەیە دەبنەوە.   منداڵی کوڕ و کچ روبەڕوی ئەم دیاردەیە دەبنەوە. 

 

 گەشە:  کچونی گشتیێ ت-٤

، ئەم شڵەژانەش لە ڕوی گەشەوە لە هیچ رێتکبهەمو لایەنەکان لە گەشە دەوستێت، هۆکارەکەشی نەتوانراوە دیاری    منداڵ لە  

گەشە   تەواوی  تێکچونی  بە  بۆیە  ناچێت،  ئەسپێرگەر  و  ڕیت  و  ئۆتیزم  لە   Pervasive Developmental Disorder Notیەک 

otherwise Specifid (PDDNOS (. .ناودەبرێت) ٤٨، ٢٠١٤(، )رەحمان علی، ١٤، ٢٠١٢ضوان ال اسماعيل، حازم ر.) 

جۆرا    ئۆتیزم  ەنئەم  لایەن   هەریەکەیانی  هەندێ  لە  ئەوەشدا  لەگەڵ  هەیە،  خۆی  جیاکەرەوەی  خەسلەتی  و  تایبەتمەندی 

لێکدەچن، وەک نەزانراوی وەستانی گەشە و ئەستەمی چارەسەر و دابڕانی پەیوەندی بە دەوروبەر، بۆیە هەمویان لە ژێر چەتری 

 ێت.در ئۆتیزمدا کۆدەبنەوە، بۆیە شەبەنگی ئۆتیزمیان بۆ بەکا

 ئۆتیزم: هۆکارەکانی توشبون بە-٣-١

تو   یەک   بۆ  چەسپاو  دیارینەکراوەش هۆکارێکی  ئۆتیزم  بە  هۆکبون  بۆ  هەندێ  بەڵام  دەگەڕیننەوە،  ژیری  و  دەرونی  کار  اری  کە   ،

خورانی  لەسەر  جەخت  لێکۆلینەوەکان  هەڵسێت.  خۆی  ئەرکی  بە  نەتوانێت  بەجۆرێک  مێشک،  کارکردنی  پڕۆسەی  سەر  دەکاتە 

ئامێری  دنهە بە  لە ڕێگەی وێنەگرتن  ناوچەی مێشکۆڵە دەکەنەوە  تایبەتی  بە  لە مێشکدا  نزیکەی    EEGێ خانە  بۆ  ٪ منداڵی  ٥٠، کە 

هۆکار بۆ    انی پێکهاتەی کیمیایی مێشک دەکاتەهۆکاری بۆماوەیی و گۆڕ شربینی  لطفي  توشبوی ئۆتیزم ئەنجامداراوە دەرکەوتووە،  

( کانەر بۆ گەیشتن بە هۆکاری توشبون بە ئۆتیزم لێکۆڵینەوەی لەسەر دایک و باوکی ١٧،  ٢٠١٥،  يلطفي شربينئۆتیزم لە منداڵدا. ) 

توشبوان بە ئۆتیزم کردوە، دەرکەوتووە زۆربەی دایک و باوکەکان لە ئاستی زانستی و پلەی زیرەکی و پێگەی کۆمەڵایەتی و پیشەی 

ئۆتیزم گرنگی نەدانی دایک و باوکە بۆ منداڵ لەلایەنی دواندن و   یبەرزدان، هەندێ لە توێژینەوەکان ئەوە باسدەکەن کە هۆکار 

مانەوە، مێشک،  لەگەڵ  گەشەی  سەر  کاردەکاتە  و  دەکات  دروست  دەرونی  تەنگەژەی  و  توڕەی  باریکی  وەک    کە  ئەمەش  بەڵام 

ەکان دادەنرێت بەتایبەتی  کاهەروەها شاشەی زیرەک بە هۆکارە ژینگەییە ترسن  .(١٨،  ٢٠١٥ەی پێشو،  پێویست نەسەلمێنراوە )سەرچاو 

کەواتە  گەشەدەکات،  بەدەر  ڕادە  لە  خێراییەکی  بە  منداڵ  مێشکی  تەمەنەدا  لەم  چونکە  ساڵی،  پێنج  تا  ساڵی  دو  تەمەنی  لە 

وادەردەکەوێت کە هۆکاری  جیاواز هەبێت بۆ توشبون بە ئۆتیزم، ئێمە دابەشمانکردوە بۆ هۆکارە ناوەکی و ژینگەییەکان، کە لەم  

   دا خراونەتەڕو: ەیهێڵکار



 Abdulrahman .Sh. 2024, 28 (5) 78-67:                                                                                         گۆڤاری زانكۆ بۆ زانستە مرۆڤایەتییەكان                      

 

71 

 
 

 

 (٩، ٢٠٠٨(،)ماجد نوری و رێزان دزەیی،  ٥١، ٢٠١٤)ڕەحمان علی،  ( هۆکارەکانی توشبون بە ئؤتیزم٢هێڵکاری )

 

 تایبەتمەندییەکانی ئۆتیزم: -٤-١

تاڕادەیەکی   ایتایبەتمەندی کەسانی ئۆتیزم ئەوەیە، کە لە گەشەی ئاسایی دواکەوتون، بەوە جیادەکرێنەوە کە کەموکوڕیان هەیە     

فێربون    زۆر و  پەیوەندیکردن  توانای  و  زمان  درککردن  گەشەی  سستبونلە  کۆمەڵایەتی  و  زانیاری  گەشەی  بە  و  بەرامبەردا  لە   ،

شێوەیەکی داخراو و گەڕاوە بۆ خود دەبینرێن، بەجۆرێک وا دەردەکەوێت، کە مێشک بە تەواوی وەستاوە لە پڕۆسیسکردنی زانیاری  

کە پێنج هەستەوەرەکە لە کارکەوتون و هیچ ئاماژە و زانیارییەک لە ژینگە ناگوازنەوە بۆ مێشک، بۆیە منداڵی    کدەوروبەر، بە جۆرێ

 (.  ٧٢-٧١، ٢٠١٨توشبو بە داخراوی و دابڕاوی لە کۆمەڵگەدا دەژیت. )محمود عبدالرحمن عسی الشرقاوی،

تا    لەم  یەک  هەر  جیادەکرێتەوە،  تایبەتمەندی  ژمارەیەک  بە  بنەڕەتدا بیئۆتیزم  لە  بەڵام  سەربەخۆن،  ڕواڵەتدا  لە  ەتمەندیانە 

( سێ تایبەتمەندی بۆ توشبوانی ئۆتیزم دیاریدەکات، کە بریتین لە )پەککەوتنی زمانی  Wingتەواوکەر و هەماهەنگی یەکترن، وینگ ) 

جوردن بیرکردنەوە()ریتا  و  ڕفتاری  پەککەوتنی  و  کۆمەڵایەتی  پەککەوتنی  پیول،بێساڵ، -و  هێڵکارییەدا  ٢  ستیوارد  لەم  کە   ،)

 ڕونیدەکەینەوە:

 
 تایبەتمەندی پەککەوتن لە منداڵی ئۆتیزمدا  ٣هێڵکاری 

ئەم پەککەوتنە نیشانە هەرە دیارەکەیە، کە   دا، پەککەوتنی زمان و پەیوەندیکردن لە لوتکەدا دانراوە، لەبەر ئەوەی ٣لە هێڵکاری   

وەندی زمانی گرفتی توشبوی ئۆتیزمی گەورەترکردووە، وای لێکردووە، کە لە یەتوشبوی ئۆتیزمی پێ دەناسرێتەوە، چونکە شڵەژانی پ

بنەما  بنەمایە  لەم سێ  هەریەک  توشبووەکە،  هەڵسوکەوتی  و  بیرکردنەوە  کاربکاتە سەر  ئەمەش  داببڕیت،  کۆمەڵایەتی  پەیوەندی 

توشبوی تایبەتمەندی  کەواتە  کۆمەڵگە،  و  خودی خۆی  بە  تاکە  پەیوەندی  و    سەرەکییەکانی  هۆکار  کە  جیادەکرێتەوە  بەوە  ئۆتیزم 

ئەو  لەدەستداوە،  پەیوەندیکردنی  ڕێگاکانی  لەوەی  و کۆمەڵگە، جگە  بە خودی خۆی  پەیوەندیکردن  بۆ  لەدەستداوە  توانای کەسی 

لای ئەم  پێویستە  لێرەدا  بۆیە   ،... ڕاکردن  لێدان،  هاوارکردن،  گازگرتن،  وەک  نەرێنین،  دەهێنن  بەکاریشی  سادانەی  کە  نەڕێگا  انەی 

 منداڵی ئۆتیزم تیێدا پەککەوتەیە بخرێنەڕو: 

توشبوی ئۆتیزم لە ڕوی گەشەی کۆمەڵایەتییەوە، بە تایبەتی گەشەی پەیوەندی کەسی زۆر لە دوایە، بە   :پەککەوتنی کۆمەڵایەتی-

، ئەمەش ئەوە دەگەیەنێت، ەی نکانی دەوروبەری  نیەجۆرێک لەگەڵ ئەوەی ئاماژەی نازمانی بەکارناهێنێت، وەڵامیشی بۆ ئاماژە نازما

لە تیگەشتنی ئەودا بونی   ، هەر لەبەر ئەمەش بە خودگیری یا ئۆتیزم ناسراوە، چونکە توشبو لە کۆمەڵگە نیەکە کۆمەڵگا و ژینگە 

دروستی   ناساندنێکی  گەڕانەوەیەش  ئەم  خۆی،  خودی  بۆ  گەڕانەوە  هۆی  بە  هۆکارێکی  نیەدابڕاوە،  خاوەنی  توشبو  چونکە   ،

 ، کە هۆکاری کشانەوە لە کۆمەڵگای لە ڕیگەوە بزانین. نیەدن و سیستەمێکی بیرکردنەوەی دروست  ر کپەیوەندی

ئۆتیزم بە دوبارەکردنەوەی هەندێ ڕەفتار دەناسرێتەوە، لە ڕواڵەتدا منداڵی توشبوی    توشبوی:  پەککەوتنی بیرکردنەوە و رەفتار  -

ڕاستید لە  بەڵام  خەیاڵدەکات،  کە  دەردەکەوێت  وا  کە   ا ئۆتیزم  دەناسرێتەوە،  بەوە  ڕاستەقینەناکات،  و  خەیاڵ  نێوان  جیاوازی 

رەفتارێک بە بەردەوامی دوبارەدەکاتەوە، پێشکەوتنی دەگمەن لە ڕەفتاری توشبو دەبینرێت، زۆرجار ڕەفتارەکانیان شەرانگێزانەن، 

 وەک گازگرتن، لێدان و لێدانی لە ناکاو..

پەیوەندیکردن- و  زمان  و ۆ ئتوشبوی    :پەککەوتنی  زمان  پەککەوتنی  لە  بریتییە  دیاردەی  کاریگەرترین  و  دیاردە  دیارترین  تیزم 

بەڵام  داوابکەن،  تاڕادەیەک  پێویستەیەکانیان  دەتوانن  ئۆتیزم  توشبوی  ناگوتەیی،  یا  بێت  گوتەیی  پەیوەندی  جا  پەیوەندیکردن، 

زۆرجار پەنا بۆ پاڵنان و لێدان و بردنی کەسەکە بۆ    وکهۆکارە ئاسایەکانی پەیوەندیکردن وەک قسەکردن یا ئاماژە بەکارناهێنن، بەڵ

زما تایبەتمەندییە  داهاتو  تەوەری  بۆیە  هتد   ... زۆرلێکردن  و  دەیانەوێت  شتەی  ئەم  ئەنجامی  نیەلای  بەپێی  ئۆتیزم  توشبوی  کانی 

 ڕاپرسیەکە دەخەینەڕو:
 

 ڕاپرسی: یزمانیەکانی منداڵی ئۆتیزم بەپێی ئەنجامپەیوەندیکردن و   ی: تایبەتمەندی٢

  نیەلایەنی پەیوەندیکردن و زمان لەم لایەنە هەرە دیارانەن کە منداڵی ئۆتیزمی پێدەناسرێتەوە، هەرچەندە تەنیا منداڵی ئۆتیزم     

ابو   عیسی  هەیە)محمد  زمانیان  کێشەی  ژیریش  دواکەوتوی  و  داون  و  بیرکۆڵ  مندڵی  بەڵکو  دواکەوتبێت،  زماندا  گەشەی  لە  کە 

زۆرسنوردارن، ەب(،  ٢٦٥،  ٢٠١٦سمور، زمانیەکانی  داتا  لەمەش  دیارترە، جگە  و  ئۆتیزم جیاوازتر  منداڵی  پەیوەندیکردنی  و  زمان  ڵام 

لێرەدا   زمانیەکانیبۆیە  و  پەیوەندیکردن  گشتی    تایبەتمەندی  شێوەیەکی  بە  ناگوتەیی،  و  گوتەی  بەش:  دو  دەکەینە  ئۆتیزم  منداڵی 

پەیامەکانی دەوروبەری نابێت نزیکەکانی گومانی توشبون بە ئۆتیزم لە منداڵەکە   ۆ بکاتێک منداڵ کاردانەوەی گوتەیی و ناگوتەیی  

و   زمان  بە  تایبەتمەندی  کۆمەڵی  ئەمەش  دادەنرێت،  کاراکان  ئاماژە  بە  پەیوەندیکردن  سیستەمی  تێکچونی  لایەنی  بۆیە  دەکەن، 

نجامی ڕاپرسیەک ئاماژەی پێدەکرێت، ڕاپرسیەکە لە ەئپەیوەندیکردنی زمانی منداڵی ئۆتیزم بەخشیوە کە لە خوارەوە بە پاڵپشت بە  

کەبەسەر    ٢٠ پێکدێت  ڕاپرسی  ئۆتیزمە،   ٢٠فۆرمی  منداڵانی  توێژینەوەکە  کێڵگەی  دابەشکراون،  ئۆتیزمدا  سەنتەرەکانی    ڕاهێنەری 

ه شاری  توێژینەوە  ڕاهێنەرەکان    ەولێرە،سنوری  واتە  وەرگێراون،  ڕاهێنەارن  لە  زانیارییەکان  ئەبەڵام  دەبنە    مبۆ  توێژینەوەیە 

چونکە مامۆستایان و ڕاهێنەران مامەڵەیان لەگەڵ منداڵە توشبووەکانە بۆ چاکسازیان لە پەیوەندی  توێژینەوە،  سەرچاوەی داتاکانی  

ک ەو توێژینەوەیە شارەزانین، بۆیە مامۆستایان و ڕاهێنەران وەرگیراون    کردن، بەڵام دایکان و  باوکان هەندێکیان لە زاراوەکانی ئەم

 سەرچاوەی داتای توێژینەوە. 

توێژینەوە: پێدەکرێت،    نمونەی  ڕاهێنانیان  ئۆتیزمدا  سەنتەری  لە  کە  ئۆتیزم،  توشبوی  مندالانی  لە  بریتین  توێژینەوەکە  نمونەی 

 بۆ ئەوە دەگەڕیتەوە، کە: (١٠بۆ  ٣هۆکاری وەرگرتنی تەمەن )  ،ساڵ تا دەساڵین٣تەمەنی ئەم مندالانەی وەرگیراون لەنێوان 

 داتاکان ناتوانرێت ڕاستەوخۆ لە منداڵە توشبووەکان وەربگیرێت، ڕاهێنەرەکان سەرچاوەی وەرگرتنی داتاکانن. -١

 لێکچونی زۆر لە نێوان منداڵە تەمەن جایاوازەکان لە بەکارهێنانی زمان جا گوتەیی بێت یا ناگوتەیی هەیە. -٢

 کە توێژینەوەیان لەبارەیەوە دەکرێت، کە بریتین لە منداڵانی ئۆتیزم.   ، تاکانەن ئەو کۆمەڵگەی توێژینەوە کۆمەڵگەی توێژینەوەکە:

 لەم توێژینەوە پێوەرەکان کە لەڕاپرسیەکە بەکار هەتون بریتین لە )بەڵێ، نەخێر، هەندێجار(. : پێوەر یا ئامرازی توێژینەوە

داتاکان: توێژینەوەکەدا  شیکردنەوەی  نمونەی  لە  دەسکەوتو  داتای  شیکردنەوەی  پێی  ڕی،  لە  بە  پرسیارێک  هەر  بۆ  سەدی  ژەی 

بارەی لایەنی   لە  پرسیارە  یەکەم کۆمەڵێ  بڕگەی  دوبڕگە،  کراونەتە  ڕاپرسیەکە  پرسیارەکانی  دەرهێنراوە و شیکراونەتەوە،  پێوەرەکان 

 گوتەیی لە پەیوەندیکردندا، بڕگەی دوەم کۆمەڵێ پرسیارە لەبارەی ناگوتەیی.   

 تایبەتمەندی گوتەیی:-١-٢

منداڵی  مەبەس   کە  دەستەواژانەنە  و  وشە  ئەم  گوتەیی  لە  لە  ئۆتیزم  ت  گشتی  شێوەیەکی  بە  ئۆتیزم  منداڵی  دەهێنیت،  بەکاری 

فەرهەنگەیەکان  یەکە  ژماری  بەکارناهێنن،  دروست  شێوەیەکی  بە  فەرهەنگی  یەکەی  نمونە  بۆ  هەژارە،  زۆر  گوتەیی  پەیوەندی 

تێپەڕناکات،   یەکەک  چەند  لە  جۆرێک  بە  لە  سنوردارە،  هەروەها  بگۆڕن،  تۆنەکەی  ئەوەی  بێ  بەکاردەهێنن  وشە  یەک  تەنیا 

یەکتری جێناوەکان بەکار لە شوێن  یا  بەکاردەهێنن و دوبارەیدەکەنەوە،  تەنیا جێناوێک  هێنانی جێناوەکان زۆر هەژارن، هەندێجار 

 کان لەم چەند خاڵە دیاری بکرێت:نیەبەکاردەهێنن. بۆیە دەتوانرێ تایبەتمەندییە زما

واتە ئەوی ئەوانی تر دەیڵێن ئەو وەک توتی دوبارەیدەکاتەوە، دوبارەکردنەوەکە یا ڕاستەوخۆیە یا دوای    :(Echolaliaدەنگدانەوە)-١

)چۆنی(   دەگوترێت  ئۆتیزم  منداڵی  بە  کاتێ  کەم،  دوبارەدەکاتە،  ٨٥ماوەیەکی  چۆنی  وشەی  کە  ڕایەن  ئەم  لەگەڵ  بەشداربوان   ٪

 (دا دایارە:١ێ لای منداڵێ ئۆتیزم. هەروەک لە چارتی )ئەمەش دەنگدانەوەی پێدەگوتر 

5%

85%

10%

                                   
               

بە   نە  ر  ەن   ار

 
 ( دەنگدانەوە لای منداڵی ئۆتیزم ١چارتی ) 

جێناوەکان)-٢ نێوانیان    :(Pronoun Reversalپێچەوانەکردنەوەی  جیاوازی  ناتوانن  هەیە،  کێشەیان  جێناوەکاندا  بەکارهێنانی  لە 

( لە شوێن یەکتری بەکاردەهێنن، هەروەها جیاوازی نێوان جێناوی نیشانە و ئاوڵناوی نیشانەش ناکەن، لە بکەن، بۆ نمونە )من و تۆ

 ٪ ڕاهێنەران پێیانوایە، کە منداڵێ ئۆتیزم جیاوازی جێناوەکان ناکات. ١٠٠ڕاپرسیەکەدا ئەم ئەنجامە بە تەواوی دروستە چونکە لە 

٣-( خوازەیین  بەکاردە  :(metaphorical languageوشەکانیان  وشەیەک  چەند  بەکارهێنانە واتە  لە  دورە  واتاکەی  هێنن، 

پێتدەدات؟   لێبکەیت  شتێکی  داوای  ئەگەر  پرسیاری  لە  بەکاردێت.  کە  واتای  ٨٥گشتیەکەی  ئەمەش  وەڵامیانداوەتەوە،  نەخێر  بە   ٪

 دەدات: ( ئەم رێژە نیشان٢ئەوەیە، کە ناوی ئەم شتە لە فەرهەنگی هزری ئەودا بونی نیە، چارتی ) 

85%

15%

نە  ر  ەن   ار

 
 ( ئەگەر داوای شتێکی لێبکەیت پێتدەدات؟٢چارتی )

هەندێ وشەی نوێ دروستدەکات کە تەنیا کەسانی نزیکی واتاکەی دەزانن. خاڵی سێ و چوار و  (:  neologismsگوزارشتی نوێ)-٤

یەکەی فەرهەنگی منداڵێ ئۆتیزم زۆر سنوردارە. هەروەها لە    ٪یان پێیانوایە١٠٠شەش لە ڕاپرسیەکە دەبێتە پشڕاستکردنەوە، چونکە لە

(دیارە، ئەمەش  3٪یان پێانوایە وشە بەکارناهێنێت هەروەک لە چارتی )٩٠بارەی پرسیاری )گەرشتێکی لێتبوی وشە بەکاردەهێنیت؟(  

 سنورداری یەکەی فەرهەنگی منداڵی ئۆتیزم:  ئاماژەیە بۆ زۆر

نە  ر
   

 ەن   ار
   

                                  

نە  ر  ەن   ار

 
 چەندیەتی بەکارهێنانی وشە ٣رتی چا

بۆ جەختکردنەوە هەمو وشەکە دوبارەدەکاتەوە بۆ    (:Affirmation by Repetitionجەختکردنەوە لەڕێگەی دوبارەکردنەوە)  -٥

عيد   فؤاد  الامام،  صالح  )محمد  بەکاربهێنێت.  )بەڵێ(  ناتوانێت  ئەو  کە  ئەوەیە  ئەمەش  هۆکاری  رازیبون،  لەسەر  گوزارشتکردن 

چونکە  ٢٤-٢٣،  ٢٠١٠لده،  الجوا دەکاتەوە،  ئەمە  پشتڕاستی  ڕاپرسیەکە  بەڵێ  ٩٥(.  وشەی  ئۆتیزم  منداڵی  کە  پێانوایە،  بەشداربوان   ٪

بەڵام ،  هێنێتبەکارنا ڕازیبون،  بۆ  دوبارەدەکاتەوە  وسەکان  بۆ  جەختکردنەوە  چونکە  جیاواز،  دەنگدانەوە  لەگەڵ  جەختکردنەوە 

 هەمان وشەی بەرامبەر لەبەر ئەوەی یەکەیەکی فەرهەنگی دیاریکراوی نیە.  دەنگدانەوە بریتیە لە بەکارهێنانی

ناو بۆشتەکان دابنێت، یا ناویان لێبنێت، خاوەنی دەربڕینێکی تایبەتە   ، ناتوانێتناتوانێت وشەکان ڕیزبکات و بیانخاتە ڕستەوە  -٦

(  ئەمانە و چەندین تایبەتمەندی تر لە تایبەتمەندی ٣٤  ،٢٠١٥الجلبي،تەنیا ئەوانە لێیتێدەگەن، کە ڕابردویان لەگەڵی هەبوە.)سوسن  

٪ پێیانوایە کە منداڵی ١٠٠دا  بە ڕیژەی  ٧زمانی گوتەیی توشبوی ئۆتیزم دەبینرێت. هەروەک لە ڕاپرسیەکەش دەبینرێت، لە پرسیاری  

زیاتر پشتڕاستی    ٨و    ١٠پرسیاری  هێنێت. هەریەک لە  ئۆتیزم وشەکان ناخاتە پاڵ یەکتری و سیستەمی رێزمانی و ڕستەسازی بەکارنا

٪ی  ١٠٠نەبونی سیستەمی ڕێزمانی لای منداڵی ئۆتیزم دەکەنەوە، لە خاڵی هەشتدا پرسیارکراوە لە بارەی بەکارهێنانی کاتی رێزمانی لە

لەخاڵێ   بەکارناهێنێت،  رێزمانی  کاتی  ئۆتیزم  منداڵێ  پێیانوایە  بەکارهێنانی  ١٠ڕاهێنەران  لەبارەی  کراوە  پرسیار  لە  دا  ٪  ١٠٠ئامراز، 

لای  دێت  رێزمانی  سیستەمی  نەبونی  واتای  بە  ئەمەش  بەکارناهێنێت.  ئامرازەکان  ئۆتیزم  منداڵێ  کە  ئەوەدان،  گەڵ  لە  راهێنەران 

 منداڵێ ئۆتیزم.   

    تایبەتمەندی ناگوتەیی:-٢-٢

ناگوتە     پەیوەندیکردندا،  لە  دەبەن  ناگوتەیی  زمانی  بۆ  پەنا  زیاتر  ئۆتیزم  بە کۆمەڵێ  توشبوانی  یا  لەخۆدەگرێت،  کۆد  یی چەندین 

کۆدە  بارودۆخ،  کۆدەکانی  بەکارهێنانی  واتە  ناگوتەیی  ئۆتیزم،  توشبوانی  بۆ  نیشانە  بۆتە  کە  دەناسرێنەوە،  ناگوتەیی  تایبەتمەندی 

بە دەموچاو  ئاڕاستەی جەستە و زمانی جەستە،    و  دەربڕاوەکان وەک تۆنی دەنگ   جولانەوەی  ، Facial expressionکە دەربڕین 

منداڵە ئۆتیزمەکان زۆر بە سەختی کێشەی تێگەیشتن و بەکارهێنانی ئەم   ،لەخۆدەگرێت Touch دەستلێدان  ، Gestures جەستەیی

 لەم چەند خاڵەی خوارەوە دەردەکەوێت:  .هەیەکۆدانەیان 

هێنانی ئاڕاستە لە کاتی قسەکردن و ارنەوا دەردەکەوێت کە گرنگی نادات بە بانگردن و گرینگیەکانی دەوروبەر، ئەمەش بە هۆی بەک-١

و   بانگکردن  بە  گرنگی  ئۆتیزم  منداڵی  کە  دەکاتەوە،  ئەمە  پشتڕاستی  دوەمدا  بڕگەی  لە  ڕاپرسیەکە  یەکەمی  پرسیاری  بانگردندا. 

 ( ئەم رێژە ڕوندەکاتەوە: ٤ئاماژەکان نادات، چارتی )

90%

10%

گرن   بە  ا استە   بینین     ن    ا  

نە  ر  ەن   ار

 
 هەستەوەرەکان(رێژەی بەکارهینانی ٤چارتی ) 

بار ٨٥کە   لە زۆرترین  بۆیە  نادات،  ئاڕاستەی تۆنی دەنگەکان  ئاماژەبۆکراو و  بە شوێنی  پێانوایە منداڵی ئۆتیزم گرنگی  ٪ راهێنەران 

 وەک مندالێکی نابیست و نابینا یا گرینگیپێنەدەر دەردەکەوێت. 

 ی ئەم پێویستیەی دەیەوێت.ئاماژە بە پێویستییەکانی دەکات لە ڕێگەی دەسگرتنی گەورەکان بۆ لا -٢

 هەندێجار بەشێوەیەکی نائاسایی پێدەکەنێت و  قاقالێدەدات. -٣

٪ ڕهێنەران جەخت لەسەر ٩٥.ئەمەش بەپێی ڕاپرسیەکە دەرکەوتووە  نیەئاڕاستەی بینین ووردبونەوەی لەدەنگەکانی دەوروبەری    -٤

 وبەری نیە. ئەوە دەکەنەوە، کە منداڵی ئۆتیزم وردبونەوەی بۆ ڕوداوەکانی دەور 

ڕەمەکیانە یاریدەکات، واتە بە شێوەی رێکخراوەیی، وەک منداڵی ئاسای یاریناکات، بۆ نمونە خودەگرێت بە دارێک یا بەردێک لە   -٥

٪ ئەوە پشتڕاست دەکاتەوە، کە  ١٠٠سەر یەک لە زەوی دەکوتێت، هەرگیز لەگەڵ منداڵی تردا یاریناکات. پرسیاری چواری بڕگەی دو  

 م لە یاریکردنیش خودگیرە و گرنگی بە دەوروبەر نادات. منداڵی ئۆتیز 

 (. ٤٠، ٢٠١٤بە هەر دو دەست شتەکان دەگرێت و بە هەر دو دەستیش فرێیاندەدات.  )سناء محمد سلیمان، -٦

ئاسای  -٧ نا  جەستی  جوڵەی  کۆمەڵێ  بکەنەوە،  تر  ئەوانی  جوڵەی  لاسایی  و  بگەن  جەستە  زمانی  یا  بینراوەکان  شتە  لە  یان  ناتوانن 

،  ٢٠١٥لطفي شربيني،  لێدەردەچێت، وەک سوڕانەوە بە دەوری خۆیان و پازدان و چەپڵەلێدان و رۆیشتن لەسەر سەری پەنجەکان.) 

٢٠  .) 

جەخت  -٨ دو  بڕگەی  لە  پێنج  پرسیاری  بەکاردەهێنن،  ناکاو  لە  لێدانی  و  گازدەگرن  جۆرێک  بە  کۆنتڕۆڵنەکراوە،  هەڵچونەکانیان 

 ێژەکەی دەخاتەڕو: (ر ٥لەوەدەکاتەوە، چارتی ) 

85%

15%

  ات   ە       گاز ە ۆی یا  ە  ەس  بەرامبەر   گر   

بە    ەن   ار

 
 (هەڵچونی منداڵی ئۆتیزم ڕوندەکاتەوە ٥چارتی )

 ئەنجام:

لەئەنجامەکانی   خۆیدەبینێتەوە  توێژینەوەکەش  دوەمی  تەوەری  بەرجەستەبون،  ئەنجامیک  چەند  توێژینەوەیەدا  ئەم  کۆتایی  لە 

 لێرەدا ئاماژە بەچەند خاڵێک دەکرێت:توێژینەوەکە، چونکە بەشە کارەکیەکە دەنوێنێت، بەڵام 

بەڵام -  ، دایە  ئۆتیزم  منداڵی  خزمەت  لە  کەم  ڕیژەیەکی  بە  زۆر  زمان  هەرچەندە  زمانیە،  تایبەتمەندی  خاوەنی  ئۆتیزم  منداڵی 

 رێگایەکە بۆ ناسینەوە و دەستنیشانکردنی ئەم گرفتە.

ئە- لە یەکەی فەرهەنگیدا زۆر هەژارە، هۆکارەکەشی  بۆ داکردنی منداڵی ئۆتیزم  کارپێناکات  ئۆتیزم هەستەوەرەکانی  مەیە منداڵی 

 وێنە و ناوەکانیان)ناو و ناولێنراوەکان(. 

هەژارانە. - و  سنوردار  بەشێوەیەکی  بەڵام  بەکاردەهێنێت،  ناگوتەیی  و  گوتەیی  پەیوەندیکردنی  دوسیستەمی  هەر  ئۆتیزم    منداڵی 

 )تەوەری دوەم جەختکردنەوەیە لەسەر ئەمە(

ئۆ - بۆیە منداڵی  بەکارناهێنیت،  نەناسیاوی...هتد(  و  ناسیاوی  و  کۆ  نیشانەی  و  جێناوەکان  و  رێزمانی)کات  سیستەمی  تیزم 

( جەختکردنەوەیە لەم ١٠(و ) ٩( و )٨. پرسیاری ) وادەردەکەوێت، کە زمانی لە دەستدابێت، واتە کێشە لە زمان بێت نەک قسەکردن

کە   ڕایەدا١٠٠ئەنجامە،  ئەم  لەگەڵ  بەشداربوان  بەکارنا٪  رێزمانیەکان  مۆڕفیمە  ئۆتیزم  توشبوی  منداڵی  لەخاڵێ) ن  ئەمە  (  6هێنن، 

 ڕونکراوەتەوە. 

 

 سەرچاوەکان: 

 کوردی: 

 .٢٠١٤، ، چاپی دوەم، ئۆتیزم و خێزان، چاپخانەی هاوار، سلێمانیرەحمان علی-

ڵی ئۆتیزم، توێژینەوەیەکی مەیدانیە، توێژینەوەی بڵاوکراوە، گۆڤاری  کەمکردنەوەی گرفتی خێزانی مندا  کوێستان علی عبدالله، ڕۆڵی سەنتەرەکانی ئۆتیزم لە-

 . https://doi.org/10.24271/garmian.2023.10228  ،٢٠٢٣، زانکۆی گەرمیان

 . ٢٠٠٨،ماجد نوری و ڕێزان دزەیی ، ئۆتیزم، چاپخانەی خانی، دهۆک -

 ەبی: عەر 

 .٢٠٠٦ مكتبة المجتمع العربي، عمان، الردنرائد خلیل العبادی، التوحد،  -

 ریتا جوردن ، ستیوارد پیول، الاطفال التوحديون جوانب النمو والطرائق الدريس، ت:  رفعت محمود بهجات، عالم الكتب، )   (. -

 .٢٠١٢وتوضيع، عمان، الردن، التوحد واضطراب التواصل، مجدلوي للنشر  ،ضوان ال اسماعيلحازم ر -

 . ٢٠١٤الطفل الذاتوي )التوحدى( بين الغموض والشفقة والفهم و الرعاية، عالم الكتب، سناء محمد سلیمان، -

 . ٢٠١٥. سوسن شاكر الچلبی، التوحد الطفولي و اسبابه خصائصه تشخيصه علاجه، دار رسلان، ديمشق-

 . ٢٠١٢فال، دار الزهران، عمان، عبدالطيف مهدى زمام، التوحد الذاتي عندالط-

 . ٢٠١٦ قضايا و مشكلات الطفال ذوي طيف التوحد، دار الزهراء، رياض، سعودية، فوزية عبدالله الجلامدة، -

   .٢٠١٨محمود عبدالرحمن عسی الشرقاوی، مشكلات الطفل التوحدى، دار العلم الايمان للنشر و توزيع،  -

 . ٢٠١٥دار العلم الايمان للنشر و توزيع،  مع حالت التوحد، دليل التعامل -اوتيزم، لطفي شربيني -

 . ٢٠١٠، عمان، الاردن، للنشر وتوزيعمحمد صالح الامام، فؤاد عيد الجوالده ، التوحد ونظرية العقل، دار الثقافة  -

 . ٢٠١٦، الاردن، عمان محمد عيسى ابو سمور، تنمية الطفال المعاقين حركيا و فكريا و دمجهم في المجتمع، دار دجلة،-

 التواصل و اللغوية للطفل التوحدي  الخصائص 

 

 شیلان عثمان عبدالرحمن 

، لیأرب-نی جامعة صلاح الدیة،الأساس ةیالترب ةیكل،ة یقسم اللغة الكورد

 ،العراق أربیل،اقلیم كوردستان

shelan.abdulrahman@su.edu.krd 

 

 ملخص 

د إلى الإجابة عن الأسئلة التالية: ما هو التوحد؟ ما علاقتها باللغة؟ ما  تهدف هذه الدراسة التي تحمل عنوان اللغة والتواصل لدى الأطفال المصابين بالتوح 

المصاب بالتوحد؟ هل مشكلة اللغة في مرض التوحد هي مشكلة كلام أم مشكلة لغوية؟ هذه والعديد من الأسئلة الأخرى.    طفل الخصائص اللغوية لل  وه

البحث من مبحثين التعريف    ،يتكون هذا  التوحد، المفاهيم والمصطلحات، الخصائص، أسباب  المبحث الأول يتناول  التالية: ما هو  الجوانب  بالتوحد في 

 .التوحد

الم  المبحث  أما  هذا  ويتضمن  بالتوحد  المصابين  للأطفال  اللغوية  الخصائص  فهو  المصابين  بحث  الثاني  للأطفال  اللفظية  الخصائص  التالية:  المواضيع 

للأطف اللفظية  غير  الخصائص  بالتوحد بالتوحد،  المصابين  الست،  ال  الأطفال    16من    بيانيتكون  في  للتواصل  اللفظية  وغير  اللفظية  الجوانب  حول  سؤالً 

 . نموذج الستبيانالمصابين بالتوحد. وأخيراً تم عرض النتائج وقائمة المصادر و 

 .دالتوحد، لغة الطفل التوحدي، التواصل اللفظي وغير اللفظي، طيف التوح :كلمات الرئيسية

Abstract 

This study, entitled Language and Communication in autistic child, aims to answer the following questions: What is autism? What is its 

relationship to language? What are the linguistic characteristics of a child with autism? Is the language problem in autism a speech 

problem or a linguistic problem? These and many other questions. This research consists of two sections. The first section deals with the 

definition of autism in the following aspects: what is autism, concepts and terminology, characteristics, and causes of autism. 

The second section is the linguistic characteristics of children with autism. This section includes the following topics: verbal 

characteristics of children with autism, non-verbal characteristics of children with autism. The questionnaire consists of 16 questions 

about the verbal and non-verbal aspects of communication in children with autism. Finally, the results, a list of sources, and a 

questionnaire form were presented. 

Keywords : Autism, autistic child language, verbal and non-verbal communication, autism spectrum. 

 نمونەی ڕاپرسی  پاشکۆ:

 مامۆستا/ ڕاهێنەری بەڕێز.... 

ئەم ڕاپرسیەی لە بەر دەستتە بریتیە لە ڕادەی زانینی ئاستی زمان و پەیوەندیکردنی منداڵی ئۆتیزم، وەڵامە دروستەکانت وەک     

یەکەم کە تایبەتە بە پەیوەندی گوتەیی   ڕاهێنەر خزمەت بە ئاستی زانستی و مرۆڤایەتی دەکات. ڕاپرسیەکە لە دوبڕگە پێکدێت، بڕگەی

بڕگەی دووەم   پێکهاتووە،  پرسیار  دە  لە  ئۆتیزم  لە    ٦منداڵی  بریتین  نەگۆرەکان  لەخۆدەگرێت.  ناگوتەی  پەیوەندی  لەبارەی  پرسیار 

 )بەڵێ، نەخێر، هەندێجار(. 

 پەیوەندی گوتەیی: -١

 هەندێجار نەخێر  بەڵێ   پرسیارەکان  

    ەڵێ وەڵام دەداتەوە.  کاتێ بانگی دەکەیت بە ب ١

    گەرشتێکی لێت بوێ ناوی دەهێنێت.  ٢

    بەناوی خۆت بانگتدەکات. ٣

    گەرداوای شتێکی لێبکەیت پێتدەدات.  ٤

    کاتێ پێدەلێت چۆنی وشەی )چۆنی(دوبارەدەکاتەوە. ٥

    (وشەیە.١٠-٥یەکە فەرهەنگیەکانی زۆرسنوردارە لەنێوان)  ٦

    زمانی دروستبکات. ناتوانێ ڕستەی رێ  ٧

    کاتی ئێستا و داهاتو لێک جیاناکاتەوە.  ٨

    جیاوازی نیوان جێناوی )من و تۆ( ناکات. ٩

    ئامرازەکان بەکارناهێنی.  ١٠

 

 پەیوەندی ناگوتەیی:   -١

 هەندێجار نەخێر  بەڵێ   پرسیارەکان  ژ

    کەیە.کاتێ ئاماژە بۆ شوێنێک دەکەیت ئاڕاسەتی چاوی بەرەو شوێنە ١

    کاتێ لەگەڵی دادەنیشیت ئاڕاستەی لە تۆیە. ٢

    کاتێ باسی شتێکی بۆ دەکەیت سەیری چاوت دەکات، تێکەڵی قسەکانت دەبێت.  ٣

    بە هاوبەشی یاری لەگەڵ منداڵی تر دەکات. ٤

    کاتێ هەڵدەچێت گازدەگرێت لەخۆی یا لە کەسی بەرامبەری.  ٥

    شوێنی شتەکە دەتبات.  کاتێ شتێکی لێتبوێ بەرەو ٦

 

 
 


